ВОВЕД
 I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ИЗМЕНИТЕ НА ЗАКОНОТ 
Со Законот за гробишта и погребални услуги се уредуваат начинот на определување, изградба, одржување, употреба и видови гробишта, управување со гробиштата, употреба на гробно место и гробница, условите и начинот на вршење на погребални услуги, изградба на надгробни споменици, како и надзор над спроведување на овој закон.
            Нотирајки го недостигот од гробишта за миленици поради што граѓаните на главниот град Скопје и Република Македонија  се лишени од можноста за погребување на своите домашни миленичиња, поради што ги предлагаме овие предлог законски измени на Законот за гробишта и погребални услуги.
II. ЦЕЛИ И ОСНОВНИ РЕШЕНИЈА
 Главна цел на донесувањето на овие измени на закон  е регулација на воведување на гробишта за миленици,нивното менаџирање и тарифирање на услугите.
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА 
Предложените измени ќе предизвикаат финансиски импликации, во делот на простор, просторно уредување и оддржување.
IV. СКРАТЕНА ПОСТАПКА ЗА ДОНЕСУВАЊЕ НА ЗАКОНОТ
 Се предлага овој закон да биде донесен по скратена постапка бидејки не се работи за сложени или обемни измени
ПРЕДЛОГ ИЗМЕНИ НА ЗАКОНОТ ЗА ГРОБИШТА И ПОГРЕБАЛНИ УСЛУГИ
                                                                  Член 1
После членот 43 се додава нова глава ГРОБИШТА ЗА МИЛЕНИЦИ започнувајки со член 44 
ГРОБИШТА ЗА МИЛЕНИЦИ
                                                                   Член 2

                          ПРАВО И ИЗГРАДБА НА ГРОБИШТА ЗА МИЛЕНИЦИ
1) Сите физички лица кои легално поседуваат миленици имаат право да ги користат гробиштата за миленици. 
2) Градот Скопје, за изградба и одржување на гробиштата, заснова право на долготраен закуп на градежното земјиште во сопственост на Република Македонија, за што склучуваат договор за засновање на тоа право со Република Македонија, односно со органот на државната управа надлежен за вршење на работите од областа на градежното земјиште и задолжително го запишуваат во јавната книга за запишување на правата на недвижностите. 
3) Физичките лица sopstvenici na pogrebani mileniчiwa засноваат право на употреба на гробно место како лична службеност.
4) градот Скопје, односно градот Скопје со урбанистички план го определува градежното земјиште наменето за гробишта, согласно прописите за просторното и урбанистичко планирање

                                                                   Член 3  

                               ИЗГРАДБА И ОДДРЖУВАЊЕ НА ГРОБИШТА

1) Гробиштата се градат и се одржуваат во согласност со овој закон, со прописите за градење, со прописите за заштита на животната средина и со прописите за здравствена и санитарна заштита. 
2) Нормативи, технички стандарди и други здравствено - санитарни услови за изградба и реконструкција на гробиштата, на придружните објекти и на инфраструктурата ги опфаќаат следниве содржини: - димензионирање на гробишта, гробници и гробни места за погребување во зависност од видот на гробиштата; - посебна инфраструктура и придружни објекти на гробишта; - параметри за земјиштето што можат да бидат погодни за гробишта од еколошки, здравствено - санитарен, амбиентален, сообраќаен аспект и од аспект на оптимална оддалеченост од населено место, хидро-геолошки карактеристики на земјиштето и друго; - технички стандарди на придружни објекти на гробишта; - технички стандарди за гробни места, гробници, надгробни споменици; - посебни технички стандарди за крематориуми; - стандарди за уредување на зелени површини; - оградување на гробиштата и превземено паркиралишта.
 3) Покрај содржините утврдени во ставот 2 од овој член, за гробиштата задолжително се изработува и проект за распоредување на парцели за гробни места. Со проектите за распоредување се определуваат места за погреб.

4) Проектот од ставот 3 на овој член го изработува правното лице кое управува со гробиштата во смисла на став 2 од овој член

 5) Одржувањето на гробиштата опфаќа одржување на: - придружни објекти; - улици, патеки и зелени површини во гробиштата; - јавна чистота на гробиштата и гробниците и - инсталации. 
6) За одржувањето на гробиштата, носителот на гробното место на управителот на гробишта, му плаќа гробна такса (во натамошниот текст: гробарина) во висина на реалните трошоци за одржување на гробиштата.
 8) Управителот на гробиштата гробарината ја наплатува еднаш годишно. 
9) Висината на гробарината од ставот 7 на овој член, ја определува управителот на гробиштата во согласност со градот Скопје, според големината и бројот на гробните места.  
                                                               Член 4 
                          УПРАВУВАЊЕ СО ГРОБИШТАТА ЗА МИЛЕНИЦИ

1) Управувањето со гробишта за миленици го врши Јавното Претпријатие за благосостојба на животните скитници Скопје 
2) Јавното претпријатие од ставот 1 на овој член должно е за вршење на работите управување со гробишта да води посебно сметководство за приходите остварени од вршењето на оваа дејност. 

3) Правното лице од ставот 1 од овој член, меѓусебните права и обврски со општината, општините во градот Скопје, односно градот Скопје ги уредува со договор.
                                                                  Член 5
1) Управителот на гробиштата за миленици е должен да ги врши следните работи: - изготвување на план за уредување на гробишта; - изготвување на проект за парцелизација и начин на доделување на гробно место согласно планот и динамиката за реализацијата на урбанистичкиот план; - изградба и реконструкција на гробишта со придружни објекти; - изградба и уредување на патеки и зеленило; - водење на дневник и регистар на сите погребани лица; - воспоставува и води евиденција на носител на гробно место; - утврдување на висината и наплата на надоместокот за обележување и изработка на протокол за регулациона, градежна и нивелациона линија со определување на површина за изградба на гробно место и гроб; - утврдување на висината и наплата на надоместокот за пристап и користење на комуналната инфраструктура на гробиштата и придружните објекти на гробиштата; - утврдување на висината и наплата за доделување на гробно место; - определување на висината и наплата на надоместокот за одржување на гробишта (гробарина) и - утврдување на ред и работно време на гробиштата и обезбедување на мир на гробиштата. 
2) Формата и содржината на дневникот и регистарот на сите погребани миленици ги пропишува министерот кој раководи со органот на државната управа надлежен за вршење на работите од областа на комуналните работи
                                                                  Член 6  

                                       ЧУВАЊЕ НА УМРЕН МИЛЕНИК

1) Умреното милениче по правило се чува во мртовечница, а по исклучок се чува дома, доколку во местото на погребот нема мртовечница. 
2) Умреното милениче по преземањето од местото каде починало се превезува до гробишта и се положува во мртовечница во разладна комора. 
3) Чувањето на умрениот миленик се наплаќа по ден согласно Тарифникот кој ќе биде изготвен од ЈП Лајка во рок од триесет дена по влегување во сила на овие измени
                                                                   Член 7
                                                          ПОГРЕБУВАЊЕ

1) Погребувањето, на посмртните останки на умреното милениче по правило се врши на гробиштата за миленици опишани во член 2 од овие измени 
2) ЈП Лајка е должно да изврши погребување на миленикот во рок од 48 часа од приемот, доколку за тоа не постојат технички пречки 
                                                                   Член 8 
                                                           ФИНАНСИРАЊЕ

1) Финансирањето на изградбата, на реконструкцијата, како и управувањето и одржување на гробиштата се обезбедува од: 
1. надоместок за одржување на гробиштата- гробарина; 
2. надоместок за пристап и користење на гробишна инфраструктура (мртовечница, ладилник и други инфраструктурни објекти) 
3. надоместок за доделување на употреба на гробно место; 
4. средства од буџетот на општината, средства од општините во градот Скопје, односно средства од градот Скопје и 
5. кредити, донации и друго.
